
AD/GJTHPR/11/23 

Autoriteti Kompetent i Gjykatës Themelore në Prishtinë - Kryetarja e Gjykatës, Albina Shabani 

Rama, duke vendosur sipas ankesës së parashtruar nga av. E.Q për inicim të procedurës disiplinore 

ndaj gjyqtarit E.M, bazuar në dispozitën e nenit 9, paragrafi 6 të Ligjit Nr.06/L-057 Për Përgjegjësinë 

Disiplinore të Gjyqtarëve dhe Prokurorëve dhe nenit 7, par. 2 të Rregullores Nr.05/2019 Për 

Procedurën Disiplinore të Gjyqtarëve, me datë 05.06.2023 nxjerr këtë: 

V E N D I M 

Hedhet ankesa disiplinore e parashtruar nga av. E.Q ndaj gjyqtarit E.M për shkak se parashtruesi ka 

tërhequr ankesën e paraqitur.  

A r s y e t i m 

Autoriteti Kompetent i Gjykatës Themelore në Prishtinë, me datë 18.05.2023 ka pranuar ankesën 

disiplinore të paraqitur nga av. E.Q ndaj gjyqtarit E.M. 

Me datë 24.05.2023 është njoftuar Këshilli Gjyqësor i Kosovës për pranimin e ankesës të 

parashtruesit. 

Po ashtu me datë 24.05.2023, Autoriteti Kompetent i kësaj gjykate përmes postës elektronike zyrtare 

ka kërkuar nga gjyqtari që të deklarohet për rastin dhe veprimet e ndërmarra në lëndën C.nr.2002/11, 

dhe në të njëjtën ditë gjyqtari është deklaruar për rasti dhe për veprimet e ndërmarra në këtë çështje. 

Me datë 26.05.2023 Autoriteti Kompetent i kësaj gjykate ka pranuar parashtresën e av. E.Q përmes 

së cilës i njëjti ka tërhequr ankesën e paraqitur ndaj gjyqtarit E.M, i cili mes tjerash ka deklaruar se 

me datë 16.05.2023, është kontaktuar nga Administrata e Gjykatës Themelorë në Prishtinë, të cilët e 

kanë njoftuar se në çështjen C.nr.2002/2011, është përvjelur një gabim teknik gjatë regjistrimit të 

taksës gjyqësore, andaj pas eliminimit të këtyre gabimeve, pret mirëkuptimin e gjyqtarit të çështjes 

të rifilloj procesin gjyqësor konfirmo dispozitave të procedurës kontestimore. 

Meqenëse parashtruesi ka tërhequr ankesën disiplinore të paraqitur ndaj gjyqtarit E.M, Autoriteti 

Kompetent duke u mbështetur në dispozitën e  nenit 9, paragrafi 6 të Ligjit Nr.06/L-057 Për 

Përgjegjësinë Disiplinore të Gjyqtarëve dhe Prokurorëve dhe nenit 7, par. 2 të Rregullores Nr.05/2019 

Për Procedurën Disiplinore të Gjyqtarëve, u vendos si në dispozitiv të këtij vendimi. 

AD/GJTHPR/11/23, me datë 05.06.2023 

Albina Shabani Rama 

